

ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
 

Իրավական ակտի ընդունման անհրաժեշտությունը․ 
Հայաստանի Հանրապետության կառավարության որոշման նախագծով նախատեսվում է ՀՀ կրթության, գիտության, մշակույթի և սպորտի նախարարությանը 2022 թվականի պետական բյուջեով հատկացված միջոցներից կատարել վերաբաշխում 9,941.4 հազար դրամ գումարի շրջանակներում՝ Տիգրան Պետրոսյանի անվան շախմատի-տուն մարզադպրոցին անհրաժեշտ էլեկտրոնային շախմատի ժամացույցների և համակարգչային տեխնիկայի ձեռքբերման համար:
Նախագծով նվազեցվում են ՀՀ ԿԳՄՍ նախարարության 2022 թվականի պետական բյուջեի 1148 ծրագրի 11001 միջոցառմամբ նախատեսված գումարի մի մասը, որի հետագայում ամբողջական կամ մասնակի վերականգնման անհրաժեշտությունը առկա չէ: Նվազեցվող գումարը միջոցառումների իրականացման համար չբաշխված գումարն (գումարը բաշխվում է համաձայն ներկայացված հայտերի):

Ընթացիկ իրավիճակը և խնդիրները.
Նախագծով նախատեսվում է կապիտալ դրամաշնորհային պայմանագրի հիման վրա Տիգրան Պետրոսյանի անվան շախմատի-տուն մարզադպրոցին հատկացնել 9,941.4 հազար դրամ գումար, որը պետք է ուղղվի էլեկտրոնային շախմատի ժամացույցների և համակարգչային տեխնիկայի ձեռքբերմանը: Գույքի համար կազմվել է նախահաշիվ և ստացվել են գնային առաջարկներ: Էլեկտրոնային շախմատի ժամացույցները նախատեսվում է ձեռք բերել «Դոլֆին» համակարգչային սրահ ՍՊԸ-ից, քանի որ նա հանդիսանում է Հայաստանում միակ ներկայացուցիչ:
Նախագծով նաև կատարվում է փոփոխություն ՀՀ ԿԳՄՍ նախարարության 2022թ.-ի անվանացանկում, մասնավորապես՝ 1148 «Արտադպրոցական դաստիարակության ծրագիր» ծրագրի «32004. Արտադպրոցական հաստատությունների գույքային և տեխնիկական ապահովվածության բարելավում» միջոցառման շջանակներում գնման ենթակա «հաշվապահական համակարգչային ծրագրային փաթեթներ»	ապրանքի համար գնման ձևը փոխարինվում է «Մեկ անձից» գնման ձևով՝ հիմք ընդունելով «Գնումների մասին» օրենքի 23-րդ հոդվածի 1-ին մասի 1-ին կետը (գումարը նախատեսված է «ՀԾ-Հաշվապահ» համակարգ ձեռք բերելու համար):
Կարգավորման նպատակը և բնույթը. 
         Որոշման նախագծի ընդունմամբ կապահովվի Տիգրան Պետրոսյանի անվան շախմատի-տուն մարզադպրոցի գույքային հագեցվածության բարելավման խնդրի լուծումը:

Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում հնարավոր կլինի ձեռք բերել էլեկտրոնային շախմատի ժամացույցներ՝ ՀՀ վարչապետի բանավոր հանձնարարականին համապատասխան։

Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
««Հայաստանի Հանրապետության 2022 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի  ավելացում կամ նվազեցում չի առաջանում:

Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

Նախագծի կապը ռազմավարական փաստաթղթերի հետ բացակայում է: Նախագիծը բխում է ՀՀ վարչապետի բանավոր հանձնարարականից:

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:


Այլ տեղեկություններ.
Չկան:



	 






